LA COMETTA*

(gava da: Elio Arrobbio, Si giocava per le strade. Vita torinese degli anni Trenta, Torino,

Piemonte in Bancarella, 1997; volta an lenga piemonteisa da Renato Agagliate)

L’orissi* a I'era fini. £l sol a 'avia torna ‘mpini d’ista minca roba. Ant 'asur dél cel a j'ero
fiorie ‘d pcite nivole vaporose ch’a jé smijavo a balon aerostatich ch’a ‘ndojavo
anviarandse chi sa ‘nté. Su pér la colin-a, sota a Soperga e Pin, ort, giardin e bosch a I’avio
‘rtrova ij so pérfum, ij so color. Le stra a j'ero torna “d bindej éd lus colora.

Su un-a ‘d cole stra un masnajot - un cit moro* rijent coma ‘l sol - a marciava an plucand la
merenda, pan e cicolata, la ghérsa ant un-a man, la barétta “d cicolata ant I’autra. Paolin -
cost a I’era sO noOm - a marciava adasi, €l nas an aria, pérche a 'era tut ancanta a vardé le
nivolétte-balon ch’a viagiavo ondojante vers I'infini.

A 'n tir éd gatafrust®, seta pér tera ant un canton mes ésterma dla stra, a-i era Sergio, €l
cap-banda éd Paolin. La schin-a pogia contra la muraja bojnera* d"un palassot da la qual a-
i pendio le rame d"un tijeul, a passava ‘l temp, antant ch’a spetava, con él gieugh dle sinch
pere.

Anté che ‘] tijeul a finia de sporz-se, a fasia baboja un rosé: reuse dal pérfum motoben fort
apress €l lavagi dla pieuva, tant ch’a ‘mpinia tuta la stra.

Sergio, na bionda caviera da Vichingh a I'era pa tipo da’ntajesse dle reuse. Anima dlica e
anast* fin a I’avia, nopa, Paolin. Lassa le nivolétte-balon, a 'ha volta ‘1 nas anvers le reuse e,
fasend lon, a I'ha vist Sergio. “Ciao, capocia!” a I'ha saluta.

A son riva, peui, a poch a poch, tuti jautri element éd la banda. A mordio “dco lor la
merenda: na rosétta ambotia con na frita d’euv, n’autr con na fétta ‘d salam, chi ‘d
marmlada, chi ‘d gnente.

“Coma ch’is désmoroma* ancheuj? - as disio. An colin-a, ant ij bosch, a-i era la pauta lassa
daI'orissi. As podia calé al Meisin* an sél PPo, a gieughe ai corsar.

Sergio a I'ha fait ésghijé le sinch pere an sacocia e a I'ha tira fora ‘1 cit pachet dla merenda,
a I'ha duvertalo e a I'ha fica ij so dent ant un-a michétta ‘d pan con, férta ‘nsima, na fiésca
d’aj - na savuria soma d’aj.

Le lose dél marciapé a brusavo sota ‘1 sol d’ost coma le pere dl’ Arisona o come cole ‘d na
pian-a messican-a. Varda-si*, as podria gieughe a jApaches e ai cow-boys: j’ Apaches a

assautavo la carovan-a dij cow-boys e Sergio a I'era Ken (soa guida) ch’a-j salvava e a fasia



pérzoné ‘1 cap djindian, Nivola Rossa.

Jj fiolin a gasojavo ‘me d’osléet ant la déscussion quand a I’han vist-se rivé ‘n cambrada an
bici: camisin-a bianca ‘me la fioca, crovatin, braje a la zuava, cavej bin pentna e voit éd
brilantin-a, un figurin! A pedalava elegant, un poch sostnti, con €l nas pér aria.

“Che gaga! - a I'ha bérbota Sergio - d’anté ch’a riva?”

Ambaja da so stil a ‘rzigavo nen éd parleje, contut ch’a murieisso da la veuja ‘d vardé da
davzin soa bela bici, dont le cromadure a bérlusio.

A I'ha pensaje Paolin, con so bel deuit, a rompe la giassa: “Scusme, amis, it ses-to dé ste
part? Col ch’al’é to nom?

El cit ciclista a 'ha pontaja so pé pér téra e a I'é virasse anvers lor. A smijava content, bele
se ant so sguard a-i fussa na sort €d babia, ma finta, squasi ch’a 'aveisso mostraje parej ma
ch’a la senteissa nen ant &l cheur. A I'ha réspondui:

“Mi i son turineis, ma i stagh an Esvissera, an colegi. I mé s-ciamo Carl Umbert.”

“Ma come ch’a parla, chiel-si?! - a I'han disse tra “d lor ij gorba. A I’avio mai sentu parlé
parej, con la “er” a la franseisa, e a I'’han pensa ch’a fussa na sort éd barboj* e, tut subit, a
rijio ma peui a I'’han comensa a compassionelo: “Che darmagi chécché an cola manera!”
Sergio a I'ha taja curt: “Che bela becana* it I'has!”

Antlora ij fiolot a son sauta su an pé e, come s’a l’aveisso autorisaje, a I'han taca a toché la
bela bici, chi él guidon®, chi la sela, chi ij pedaj, chi ‘I ciochin, ch’a fasio soné.

“Sent - a I'ha dije Sergio - it vorries-to gieughe con noi?”

“Certament” - a 'ha réspondtt Carl Umbert, e peui: “A che gieugh is désmoroma?”
Sergio a I'ha trova ‘l coragi ‘d sugeri, sfronta: “I faroma la gara dél chilometer lancia... s’it
én ampréste la bici...!”

Carl Umbert a I’é resta antérdoa. Fé monté la bici a cola banda ‘d farinej ardi, pront a
slansesse, a I’era un bel sacrifissi. Ma peui a 1'é decidusse:

“ Ampresterai la bici pér la gara. Ma con na condission!”

Ij bocia a j’ero costuma a buté ‘d régole ‘nt ij gieugh e a I'han trovaje gnente da di. Ma a
’avio ‘n bel buté ‘1 servel a la tortura*! La résposta ‘d Carl Umbert a I’era sempe la
midema: “No!” Figurin-e, no! Bije, no! Na sotola, no! Na pistola finta, no! Na franda, no!
Neé spuet®, no!

“Coma ch'’it ses difissios!”- a 1'ha dije Sergio.

Paolin a I'ha aussa j'euj al cel e le nivole, che prima a jé smijavo tanti balon-volant, adess a



smijavo ‘d cométte. Ma si! Un balon-volant a podio nen felo ma na cométta si.

“Na cométta - a 'ha sclama- domje na cométta!”

“Na cométta” - a I'ha dit, sorpreis, Carl Umbert.

A s’é butasse an posa, con j'euj an aria, coma coj ch’a valuto n’oferta con serieta e
diplomassia. Ma a 1'ha nen butaje ‘n pess, ché dop un poch ij so euj rijent a I'han fait capi
ch’a jé stasia.

“Quand i mlo darie?, a 'ha ciamaje, con un poch d’afann.

Sergio a I’ha ‘ncrosia ij so dij indes dédnans ai laver e a I'ha sentensia: “It lo daroma
doman. Al contrari*, i lo faroma an toa presensa”.

Paolin a I'ha ‘nfila soa testa antra ij doi e a I'ha ciamaje a 1€ sgnorin: “Antlora, it én préste
la bici? I la foma sta gara?

Carl Umbert a I’é cala da la bici e a 'ha dit, grassios: “Ma i I’avia gia nen dit che “d si?”
Antlora Sergio a 'ha dait I'6rdin: “Tuti al Velodromo, maraja!”

“Al Velodromo” - a I'ha faje arson la banda ‘d gagno.

Aj'ero pen-a anviarasse che, da na traversa dla stra, a 'é compari ‘n tamagnon ch’a calava
‘nt soa diression, anvers cors Casal. Sergio a 1'é avzinasse al caval, a 'ha faje na caréssa e a
I'ha ciamaje al cartoné, con rispet (éd solit ij cartoné a taparavo via, con mal deuit, ij gorba
ch’a montavo dé sterma sél tamagnon): “I podom-ne fesse gamalé?”

El conducent a I'ha résponduje, sorident e bin dispost: “Monté pura, gagno maléfich!”

A son tuti monta, svicc, con éd bej saut. Sergio a I'ha giuta Carl Umbert, a I'ha caria la bici,
a la fin a I’é monta “dco chiel.

Quand a son riva al Velodromo, a I'han ringrassia ‘I viturin e a son cortt ant un-a stra daré
a I'impiant ésportiv. Quaichedun a I'ha tira fora d’an sacocia ‘n toch éd giss con €l qual a
I'han trassa la ligna “d partensa, cola dél traguard a na senten-a ‘d méter. A 1'han sernu ‘1
gitdes dla gara e ‘l cronometrista. A son éstaite decidue le régole e le penalisassion. A1'é
stait sortegia 1'érdin éd partensa. A la fin a son ancaminaje le preuve. A son éstaite longhe,
le preuve, pérche ij cit a studiavo minca sort d’astussie pér ésté sla bici pi ch’a podio.

Carl Umbert, bele se a I’era ‘n poch déscontraria da ste furbarie, a l'era “dco maravija da
soa organisassion: “Contacc, come i seve an piota!”

La gara a I'ha vinciula chiel. Ma a I'é pa scomponusse. A l'era normal - a I'ha dit - chiel a
'avia le gambe alena. Luminos e pien éd goj a j’ero, nopa, ij moro dj autri, motoben éd pi

ch’al’aveisso vinciu: finalment a j’ero stait pér d’ore ansima a na bici vera, lusenta ‘d



cromadure, an figurandse d’esse Binda o Guerra, ij so campion dél cheur, e propi a
I'ombra dél Velodromo, testimoni ‘d tante impreise “d coj campion.
Carl Umbert a I’é torna padron dla bici e a I'ha saluta con un soris:

'II

“Ciao, maraja! Is vedoma doman pér la cométta

ATlindoman a l’era na giorna franch bela, con un cel azur come mai e un leger vent amis
éd le cométte.

A la matin ij fiolin, campa git, bin o mal, la stabilia porsion éd travaj dle vacanse sota 1é
sguard atent éd le mare ("Anans €l compit e peui it seurte!"), a son spatarasse pér fornisse
dél material da cartolé, carboné e meisdabosch*. A doi bot dél dop-disné a j'ero seta sota ‘1
rosé, e quand, un poch apress, a son éstait argionztt da Carl Umbert, a 'han anviara ‘1
travaj con veuja.

Prima ‘1 proget, ij calcoj, le mzure, pérche la cométta a fussa legera, consistenta, equilibra e
bela; peui la realisassion, coma na caden-a ‘d montagi.

Taula ‘d travaj, na losa dél marciapé. Materiaj e atrass bin déstendu an sle lose d’antorn:
carta velin-a d'un giaun or, legera come ‘1 fia, pcite cane pér €l tlé, robuste ma con €l péis
éd na piuma, sutila stagnola pér j’anej dla cova, €l méter, le tésoire, ij tempror, la cola, la
filsela, €l rochet dél fil.

Carl Umbert a sercava ‘d giuté butand le man daspértut: a j'ero man nen abitua a travajé e,
comséssia, cissa da la smania éd fé dj’amis.

Ant I'aria a svolassavo mila pérfum: le reuse e ‘I tijeul dél murajét, le bérgne, ij pom, ij
persi dij giardin dj’anviron, erbe e fen da pi lontan, gasojé d’oslet e zonzoné d’avije e
galavron daspértut: n’atmosfera divin-a.

N’ora pi tard la cométta a I’era finia: cogia pér téra, con soa ponta aerodinamica, €l corp
bin proporsiona, j’anej dla cova ch’a tramolavo al vent, a smijava ch’a l'aveissa maitass éd
volé.

“A1'é magnifich” - as ralegrava Carl Umbert.

A T'han speta che la cola a suveissa, peui Sergio a 1'ha dit: “A venta provelo”.

Carl Umbert a I’ha sugeri: “L’onor a speta a Paolin ch’a 'ha avu I'ideja”.

A T'han serca na stra spassiosa, anté che Paolin a I'é butasse an ponta a na cala. Pija la
cométta tra poles e indes, a s'é butasse a core an tenindla contra vent e andasend sempe pi

fort. Dop cheich arsaut la legera désmora “d carta a 1'ha “pija ‘Il vent”: antlora a 1'é aussasse



an vol, sicura e ardia. ]j fiolin a I'han saluta la maneuvra con un coro ‘d crij e ovassion.

La cométta a montava sicura e a sé slontanava, - €l giaun or splendrient al sol e la cova
d’argent ch’a bérlusia - a montava e a sé slontanava sempre ‘d pi, ondojand alegra,
manaman che Paolin a molava ‘11il, €l rochet sara ant &l pugn: tant ‘me le nivolétte ch’a
I"avia amira ‘1 di prima.

Dop un poch Paolin a I'ha mostraje a Carl Umbert come ch’as fasia a porté la cométta a
tera e pen-a che a 1'é posasse an sél pra a I'ha dije: “Adess preuva ti”.

Al ters tentativ Carl Umbert a I'é ariesstt a mandé la bérlusenta désmora an cel. An col
moment &l mésura sgnorot a 1'é trasformasse: ross an facia come ‘n povron, a s’é butasse a
core su e giu pér la stra apress a la cométta, ij cavej éscarpénta, la camisola désbotona, la
braje fora dai causset, ij causset arversa sle scarpe, sganghera, pi gnente dél figurin ch’a
'era ‘1 di anans. Pero, ant j euj, a-j bérlusia ‘1 rifless neuv éd n’anima toca, pér la prima
volta, da la goj.

J'amis a lo vardavo ambaja. Sergio a sopatava la testa an disend: “Che balengo!”

Quand, dop na longa serie ‘d gir, a I'ha fini dé sfoghesse, Carl Umbert a I'ha ‘rciama la
cométta a téra e a 1'é rangiasse a la belemej, suvandse, con un fassolet éd batista, j euj pien
éd lerme ‘d comossion.

Antant ch’a s’anviarava, a soridia gentil, istintiv: “Costa cométta a I'é un caplavor. I la
conserverai come arcord”.

Pérche - a I'ha ciamaje Paolin, ch’a I'era pa scapaje ‘1 sens éd soe parole - it verras pi nen a
gieughe con noi?”

“No, belavans*, doman i parto”, la vos pien-a ‘d tristéssa sincera.

Carl Umbert a I'ha pija con na man la cométta, con I'autra ‘I guidon dla bici e, con éslans a

I'ha nonsia:”I v’invito tuti a mia ca a fé merenda, adess. I ven-e?”

La ca ‘d Carl Umbert a I'era na vila fonga ant un silensios parch pien éd verd e ‘d fior
adossa a la colin-a “d Sassi. Al rastel* na targa a nonsiava ‘1 nom dél proprietari: un nom
fait éd tanti ndm, sota a na coron-a real.

Paolin, lestia la targa, a 1'é avzinasse a Carl Umbert e a I'ha bésbijaje ant un-a orija: “It ses-
to ‘n nobil?”

El cit nobil a I'ha suriji, sensa résponde.

Un mestr éd ca* a 'ha salutalo “Marchesin” e a I'ha fait seté la banda “d Sergio ant un



salotin tut dé stuch, specc e tapiss. Carl Umbert a 1’é spari al co* “d né scalon. Da li a poch a
I’é compari: torna 1€ sgnorot polid e ampomata ch’a I'avio conossu.

La merenda a I’é staita fiamenga: bischeuit con €l gelato e na cita gola dé spumant: “Roba
da cine”- a disia Sergio. Na manera eleganta pér dije “Adieu”.

Sergio e j'autri a j'ero gena an mes a tovajeuj, piatlin e cuciarin. Fort as fasia sente 1’arciam
éd Borgh éd Po ch’aj’ero lor, ij s regn éd vent, éd bosch misterios, éd zerb, dé stérnie e
lose dé stra, éd rive e giairon éd Po.

Pér arlassé soa gena, €] “Marchesin” a cométtia volutament j'infrassion al galateo ch’a fasio
lor, e antratant andasia arpetend: “I v’arcorderai pér sempre”. So sguard as férmava su lor

con teneréssa, a smijava ch’a voreissa fotografeje ant €l cheur an manera permanent.

cométta = aquilone

orissi = temporale

moro = viso

gatafrust (franda) = fionda

muraja bojnera = muro di cinta (la “bojna” é la pietra confinaria)
anast = fiuto

désmoresse = giocare, divertirsi

meisin = isolotto (di fiume)

varda-si = ecco!

barboj = balbettio

becana = bicicletta (gergo)

guidon = manubrio

buté ‘1 servel a la tortura = spremersi le meningi
spuet = cerbottana

al contrari = anzi

meisdabosch = falegname

belavans = purtroppo

rastel = cancello

meéstr éd ca = maggiordomo

al co = in cima



